1. Dandin: Kavyadarsa, Paricchedas 1 & 2 (6th-7th century)

2. Bhamaha: Kavyalamkara (7th century)

3. Udbhata: Kavyalamkarasarasamgraha (c. 776-807 AD) and 4. Induraja’s Laghuvrtti

5. Anandavardhana: Dhvanyaloka (820-890)

6. Abhinavagupta’s Locana (950 - 1020) and 7. Ramasaraka’s Balapriya (modern published in 1940)

8. Kuntaka: Vakroktijivita, with auto-commentary (950-1050)

9. Mammata: Kavyaprakasa (11th century)

#<एकं क्रमेणानेकस्मिन्पर्यायः ...>#

एकं वस्तु क्रमेणानेकस्मिन्भवति क्रियते वा स पर्यायः  । क्रमेणोदाहरणं ----
     {नन्वाश्रयस्थितिरियं तव कालकूट
          केनोत्तरोत्तरविशिष्टपदोपदिष्टा  ।
     प्रागर्णवस्य हृदये वृषलक्ष्मणोऽथ
          कण्ठेधुना वससि वाचि पुनः खलानां  । ।५१३ । ।}

                    %<(भल्लटशतक ४)>%

यथा वा
     {बिम्बोष्ट एव रागस्ते तन्वि पूर्वमदृश्यत  ।
     अधुना हृदयेऽप्येष मृगशावाक्षि लक्ष्यते  । ।५१४ । ।}

                    %<(पद्मगुप्त अलिअस्परिमलऽस्णवसाहसाङ्कचरित ६.६०)>%

रागस्य वस्तुतो भेदेऽप्येकतयाध्यवसितत्वादेकत्वमविरुद्धं  ।
     {तं ताण सिरिसहोअरराणाहरणम्मि हिआमेक्करसं  ।
     बिम्बाहरे पिआणं णिवेसिअं कुसुमबाणेण  । ।५१५ । ।}

     [तत्तेषां श्रीसहोदररत्नाभरणे हृदयमेकरसं  ।
     विम्बाधरे प्रियाणां निवेशितं कुसुमबाणेन  । ।]
                    %<(âनन्दवर्धनऽस्विषमबाणलीला)>%

10. Mammata: Kavyaprakasa [Karikavali]

एकं क्रमेणानेकस्मिन्पर्यायोऽन्यस्ततोऽन्यथा   । ११७
11. Vamanacarya Ramabhatta Jhalakikar’s Balabodhini commentary

#<एकं क्रमेणानेकस्मिन्पर्यायः>#

एकं वस्तु क्रमेणानेकस्मिन्भवति क्रियते वा स पर्यायः  ।
क्रमेणोदाहरणम्-- नन्वाश्रयस्थितिरियं तव कालकूट केनोत्तरोत्तरविशिष्टपदोपदिष्टा  ।
प्रागर्णवस्य हृदये वृषलक्ष्मणोऽथ कण्ठेऽधुना वससि वाचि पुनः खलानां  । । ५१३  । ।
बिम्बोष्ठ एव रागस्ते तन्वि पूर्वमदृश्यत  ।
अधुना हदयेऽप्येष मृगशावाक्षि लक्ष्यते  । । ५१४  । ।
रागस्य वस्तुतो भेदेऽप्येकतया ध्यवसितत्वादेकत्वमविरुद्धं  ।
तं ताण सिरिसहोअरराणाहरणम्मि हिआमेक्करसं  ।
बिम्बाहरे पिआणं णिवेसिअं कुसुमबाणेण  । । ५१५  । ।
12. Nagesh Bhatta: Udyota commentary on kavyaprakasha (18th century)

13. Govinda Thakkura: Pradipa commentary on kavyaprakasha (1400-1500)

14. Baidyanatha Tatsat: prabha commentary on kavyaprakasha

15. Bhimsena Dikshita – sudhasagar commentary on Kavyaprakasha

16. Rajasekhara: Kavyamimamsa (10th century)

17. Rudrabhatta: Srngaratilaka (1000 AD)

18. Ruyyaka [Rajanaka]: Alamkarasarvasva, Sutras 1-34 (1150)

#<एक मनेकस्मिननेकमेकस्मिन्वा क्रमेण पर्यायः  । । ऱुआस्स्_६०  । ।>#

19. Jayaratha’s Vimarsini ((1150-1200 AD)

20. Vidyacakravartin’s Samjivani

#<एक मनेकस्मिननेकमेकस्मिन्वा क्रमेण पर्यायः  । । ऱुआस्स्_६०  । ।>#

एकस्यानेकाधारत्वे एकः पर्यायः  ।
अनेकस्यैकाधारत्वे द्वितीयः  ।
ससङ्गतिकं व्याचष्टे-क्रमप्रस्तावादित्यादि  ।
क्रमग्रहणस्य प्रयोजनायाह-नन्वेकमित्यादि  ।
एकस्यानेकगोचरत्वलक्षणविशेषालङ्कारव्यावृत्त्यै अमग्रहणामित्यर्थः  ।
एवं तर्हि विशेषालङ्कारे यौगपद्यग्रहणं किं न कृतमित्यत आह-इह चेति  ।
इह अमप्रतिपादनात्तत्र यौगपद्यं लक्षणत्वेन अर्थात्सिद्ध्यति इत्यर्थः  ।
अतो विविक्तविषयतया द्वितीयमाह-तथा एकस्मिन्निति  ।
तत्र अपग्रहणात्समुच्चयालङ्कारव्यावृत्तिरित्याह-नन्वत्रेति  ।
वक्ष्यमाणे समुच्चये यौगपद्यं लक्षणत्वेन गृहीष्यत इत्याह-अत एव गुणेति  ।
लक्ष्यपदं निर्वक्ति-अत एव क्रमेति  ।
पर्यायस्य अमात्मकत्वात्परिवृत्त्यलङ्कारतो वैधर्म्यायाह-विनिमयेति  ।
अस्य चातुर्विध्यं दर्शयति-तत्रानेक इति  ।
इह योऽयमनेकार्थः स पृथवृत्तिः सङ्घतात्मा च  ।
द्विविधोऽप्याधाराधेयश्चेति चत्वारो भेदाः  ।
नन्वाश्रयेति  ।
रे कालकूट! तवाश्रयेषुवृत्तिः उत्तरोत्तरविशिष्टपदन्यासा केनोपदिष्टा यतः प्राखृदये, अय तदपेक्षयोपरिकण्ठे वात्सीः  ।
सम्प्रति तु कण्ठादप्युपरितन्यां वाचि वससि  ।
अत्रार्णवादिराधारो अनेकः पृथग्वृत्तिः  ।
विसृष्टरागादिति  ।
अत्राधर[कन्दु]कौ कराधारौ निवृत्तिक्रियां प्रति अपादानत्वेन संहतौ  ।
निवृत्तेरनेकत्वेनाविवक्षणात्-निशास्विति  ।
संचरः संचाराधिष्ठानं  ।
अत्राभिसारिकाशिवारूपं अनेकमाधेयं पृथग्वृत्तिः  ।
यत्रैवेति  ।
अत्र मुग्धत्वादिकं पत्नीत्वादिकं च अनेकमाधेयं  ।
वर्गत्वावस्था इति सङ्घात वृत्तिचतुष्टयेऽपि योजयति-अत्र कालकूटमित्यादि  ।
पर्याय एकोऽनेकस्मिनेकत्रानेक इत्यापि  ।
द्विधा अमवशादेतौ न विशेषसमुच्चयौ  । ।
नेयं विनिमयाभावात्परिवृत्तिः भिदास्त्विह  ।
चतस्रोऽनेकरूपस्य पृथक्सङ्घातवर्तनात् । ।
पृथक्सङ्घातवृत्तित्वादनेकोर्ऽथो द्विधा स च  ।
आधाराधेयभावस्थश्चतस्रोऽस्य भिदास्ततः  । ।
21. Jayadeva [alias Piyusavarsa]: Candraloka (1200 AD)

पर्यायश्चेदनेकत्र स्यादेकस्य समन्वयः   ।
पद्मं मुक्त्वा गता चन्द्रं कामिनीवदनोपमा   । । ५.९२  । ।
22. Visvanatha kaviraja: Sahityadarpana ) (1384 AD)

#<क्वचिदेकमनेकस्मिन्ननेकं चैकगं क्रमात् । । सूत्र १०.७९  । ।>#

#<भवति क्रियते वा चेत्तदा पर्याय इष्यते  ।>#

क्रमेण यथा--
"स्थिताः क्षणं पक्ष्मसु ताडिताधराः पयोधरोत्सेधनिपातचूर्णिताः  ।
वलीषु तस्याः स्खलिताः प्रपेदिरे क्रमेण नाभिं प्रथमोदबिन्धवः"  । ।
"विचरन्ति विलासिन्यो यत्र श्रोणिभरालसाः  ।
वृककाकशिवास्तत्र धावन्त्यरिपुरे तव"  । ।
"विसृष्टरागादधारान्निवर्तितः स्तनाङ्गरागादरुणाच्च कन्दुकात् ।
कुशाङ्कुरादानपरिक्षताङ्गुलिः कृतोऽक्षसूत्रप्रणयी तया करः"  । ।
"ययोरारोपितस्तारो हारस्तेऽरिवधूजनैः"  । ।
निधीयन्ते तयोः स्थूलाः स्तनयोरश्रुविन्दवः"  । ।
एषु च क्वचिदाधारः संहतरूपोऽसंहतरूपश्च  ।
क्वाचिदाधेयमपि  ।
यथा--
"स्थिताः क्षणम्-" इत्यत्रोदबिन्दवः पक्ष्मादावसंहतरूप आधारे क्रमेणाभवन् ।
"विचरन्ति-" इत्यत्राधेयभूता वृकादयः संहतरूपारिपुरे क्रमेणाभवन् ।
एवमन्यत् ।
अत्र चैकस्यानेकत्र क्रमेणैव वृत्तेविशेषालङ्काराद्भेदः  ।
23. Mahesvarabhatta’s Vijnapriya and 24. Anantadasa’s Locana (1400)

#<क्वचिदेकमनेकस्मिन्ननेकं चैकगं क्रमात् । । साहित्यदर्पण १०.७९  । ।>#

#<भवति क्रियते वा चेत्तदा पर्याय इष्यते  ।>#

     ************* टीका *************
     #<विज्ञप्रियाः>#

     (वि, घ) पर्यायालङ्कारमाह--क्वचिदेकमिति  ।
     क्वचित्श्लोके एकमनेकस्मिन्क्रमात्भवेत्कारणक्रमात्क्रियते वा चेत्तथा अनेकमेकगमेकगमि वा क्रमात्भवति क्रियते वा चेत्तदा पर्याय इष्यते इत्यर्तः  ।
     ********** टीका संपूर्णा **********
क्रमेण यथा--
"स्थिताः क्षणं पक्ष्मसु ताडिताधराः पयोधरोत्सेधनिपातचूर्णिताः  ।
वलीषु तस्याः स्खलिताः प्रपेदिरे क्रमेण नाभिं प्रथमोदबिन्धवः"  । ।
     ************* टीका *************
     #<विज्ञप्रियाः>#

     (वि, ङ) तत्रैकस्या अनेकत्र भवनमाह---स्थिता इति  ।
     तपस्यन्त्याः पार्वत्याः अङ्गेषु नवमेघजलपतनक्रमवर्णनमिदं  ।
     प्रथमोदबिन्दवः क्रमेण तस्या नाभिं प्रपेदिरे  ।
     तत्क्रमयमाह---स्थिता इति  ।
     पक्ष्मणां निबिडत्वेन तत्र क्षणं स्थिताः ततस्ते ताडिताधारः  ।
     अधरस्य कोमलत्वेन जलबिन्दुभिरपि ताडनं  ।
     पयोधरोत्सेधः  ।
     कृद्विहितभावत्वेनोच्छूनौ पयोधरौ  ।
     तयोः कठिनत्वेन तत्र निपातेन ततः चूर्णिताः  ।
     तत्र वलीषु स्खलिताः तासामुच्चनीचत्वान्नाभेर्गभीरत्वेन ततो नान्यत्र गमनं  ।
     अत्र स्वयंभवनं  ।
     #<लोचनाः>#

     (लो, आ) स्थिताः क्षणमित्यादावेके प्रथमोदबिन्दवोऽवोऽनेकेषु पक्ष्मादिषु क्रमेणाभवन् ।
     एवं विलासिन्यो वृकादयश्चानेकविधा अरिपुरे  ।
     ********** टीका संपूर्णा **********
"विचरन्ति विलासिन्यो यत्र श्रोणिभरालसाः  ।
वृककाकशिवास्तत्र धावन्त्यरिपुरे तव"  । ।
     ************* टीका *************
     #<विज्ञप्रियाः>#

     (वि, च) अनेकेषामेकत्र भवनं त्वाह---विचरन्तीति  ।
     यत्र तवारिपुर इत्यन्वयः  ।
     अत्र विलासिनी वृकादीमेकत्रारिपुरे भवनं  ।
     ********** टीका संपूर्णा **********
"विसृष्टरागादधारान्निवर्तितः स्तनाङ्गरागादरुणाच्च कन्दुकात् ।
कुशाङ्कुरादानपरिक्षताङ्गुलिः कृतोऽक्षसूत्रप्रणयी तया करः"  । ।
     ************* टीका *************
     #<विज्ञप्रियाः>#

     (वि, छ) एकस्यानेकत्र परेण क्रियमाणत्वामाह---विसृष्टेति  ।
     पार्वत्यास्तपस्यारम्भवर्णनमिदं  ।
     तया करोऽक्षसूत्रे प्रणयीकृतः, व्यापृतः  ।
     कुशाङ्कुरेत्यादि विशिष्टश्च कृत इत्यर्थः  ।
     तथा चात्र विधेयद्वयं  ।
     चार्थस्तु गम्यः कीदृशः--अधरान्निवर्तितः  ।
     यतो विसृष्टरागादधरे रागदानार्थमेव प्रागधरे करदानाद्कन्दुकक्रीडाभावाच्च ततो निवर्तनं  ।
     स्तनाङ्गेत्यादिविशेषणं च स्वरूपकथनमात्रं  ।
     स्तनेऽङ्गरागोपीदानीं च न दीयते इत्येतत्सूचनार्थं वा  ।
     अत्र तयोः क्रियमाणत्वं  ।
     #<लोचनाः>#

     (लो, इ) विसृष्टेत्यादावेकः करोऽधरादौ  ।
     ********** टीका संपूर्णा **********
"ययोरारोपितस्तारो हारस्तेऽरिवधूजनैः"  । ।
निधीयन्ते तयोः स्थूलाः स्तनयोरश्रुविन्दवः"  । ।
     ************* टीका *************
     #<विज्ञप्रियाः>#

     (वि, ज) अनेकस्यैकत्र क्रियमाणत्वमाह---ययोरिति  ।
     अत्र हाराश्रुबिन्दूनामनेकेषामेकत्र स्तने अरिवधूभिः  ।
     #<लोचनाः>#

     (लो, ई) ययोरित्यादौ हारोऽश्रुबिन्दवश्च पयोधरे कृताः  ।
     ********** टीका संपूर्णा **********
एषु च क्वचिदाधारः संहतरूपोऽसंहतरूपश्च  ।
क्वचिदाधेयमपि  ।
#<लोचनाः>#

(लो, उ) संहतरूपो मिलितस्वरूपः  ।
तद्विपरीत एकाकीभूतः  ।
********** टीका संपूर्णा **********
यथा--
"स्थिताः क्षणम्-" इत्यत्रोदबिन्दवः पक्ष्मादावसंहतरूप आधारे क्रमेणाभवन् ।
"विचरन्ति-" इत्यत्राधेयभूता वृकादयः संहतरूपारिपुरे क्रमेणाभवन् ।
एवमन्यत् ।
     ************* टीका *************
     #<विज्ञप्रियाः>#

     (वि, झ) एष्वाधाराऽधेयानां संहतत्वासंहतत्वे सम्भवतस्तद्भेदाभेदो न विवक्षितः इत्यभिप्रायेण तद्दर्शयति---एष्विति  ।
     संहतरूपो मिलितानेकरूपोऽसंहतरूपोऽमिलितप्रत्येकरूपः  ।
     क्वचित्क्वचिदाधेयस्यापि एवं द्वैरूप्यमित्याह---क्वचिदाधेयमपीति  ।
     अत्राधारस्यासंहतत्वं दर्शयति---यथा स्थिताः क्षणमित्यत्रेति  ।
     अत्राधेयानामुदबिन्दूनां तु संहतत्वरूपत्वं नात्र विशेषकं  ।
     येषामनेकत्वघटितोयमलङ्कारस्तेषामेव संहतत्वासंहतत्वायोर्विशेषकत्वाद्बिन्दूनां त्वनेकाश्रयेषु एकस्यैव घटितत्वात् ।
     आधाराणां संहतत्वं यथा "स्वयंवरे सामिलितेषु राजसु क्रमेण चक्षुर्निदधे पतिंवरा" इति  ।
     आधेयानामसंहतत्वं तु  ।
     "पूर्वं पूर्वं यदा त्याक्षीन्नृपकन्या पतिंवरा  ।
     परः परस्तदा तस्यां विशेषादाकुलो नृपः"  । ।
     इत्यत्र बोध्यं  ।
     एकत्राधारेऽनेकेषामाधेयानां संहतत्वं दर्शयति---विचरन्तीति  ।
     वृकादयाः संहतरूपा इति बहुवचनेन मिलनबोधनात्क्रमस्तु विलासिनीचरणापेक्षया  ।
     एवमन्यत्रेति  ।
     ययोरारोपति इत्यत्रापि अश्रुबिन्दवोऽनेकसंहतरूपाः  ।
     ********** टीका संपूर्णा **********
अत्र चैकस्यानेकत्र क्रमेणैव वृत्तेविशेषालङ्काराद्भेदः  ।
विनिमयाभावात्परिवृत्तेः  ।
     ************* टीका *************
     #<विज्ञप्रियाः>#

     (वि, ञ) ननु क्वचिदेकमनेकस्मिन्नित्युक्तरूपस्य पर्यायस्यैकं चानेकगोचरमित्युक्तरूपाद्विशेषालङ्कारात्को विशेष इत्यत आह--अत्र चेति  ।
     क्रमयुगपदवृत्तिभ्यां द्वयोर्भेद इत्यर्तः  ।
     वक्ष्यमाणपरिवृत्त्यलङ्कारतो विशेषमाह---विनिमयाभावाच्चेति  ।
     परस्परधर्मस्य परस्परेण ग्रहणरूपो विनिमयः परिवृत्तावेव  ।
     अत्र त्वनेकाश्रयगतमेवैकं, नतु तादृशाश्रयधर्मसामान्येन ग्रहणमित्यर्तः  ।
     ********** टीका संपूर्णा **********
25. Visvesvara Kavicandra: Camatkaracandrika (1400)

#<मिषतो वाक्रप्रवृत्तिर्या स पर्याय इतीर्यते  । । ८.५६  । ।>#

यथा
हन्त क्रोशति शारिकानवरतं मृध्नाति लीलामृगः श्रान्ताः केलिचणौतिकार विकटैर्बाह्ये स्थिता वल्लकी  ।
इत्यालापिनि निर्गते प्रियसखीवर्गे नवोढा प्रिया भूपालेन सखीजनानुसरणं स्पर्शेन विस्तारिता  । । ८.*१०५  । ।
अत्र रहोभङ्गभीरुणा विदग्धसखीवर्गेणाक्रोशनाकर्णनादिमिषात्सुखेन निर्गमोपायोऽभिहित इति सोऽयं पर्यायः  ।
एवं कार्यमिषतः कारणोक्ते रविवक्षादयोऽस्य भेदाः स्वयमुन्नेयाः  ।
26. Vidyadhara: ekavali (14th century) and 27. Mallinatha Suri: Tarala commentary on Vidyadhara's Ekavali (1350-1450 CE.)

28. Simhabhupala: Rasarnavasudhakara (1400-1500)

29. Vamana: Kavyalamkarasutra, with Vrtti (1400-1500)

30. Rupa Gosvamin: Natakacandrika (1489–1564)

31. Rupa Gosvamin: Ujjvalanilamani (1489–1564)

32. Apayya dikshit: kuvalayananda (1535)

33. Kavi Karnapura: Alankarakaustubha (around 1550)

३७. पर्यायं 
॥ कारिका २८८ ॥
अनेकस्मिन्क्रमेणैकं पर्यायं .   .   .   .   .   .   ।
एकं वस्तु क्रमेणानेकस्मिन्यदि भवति आरोप्यते वा तदा पर्यायम् । 
पर्याय इति—अत्र क्रमाद्विच्छित्तिरेव प्राग्भवेति नासङ्गता संज्ञा । एकस्मिंस्तत्रेति । अत्र “महिलासहस्मभरिए” इति गाथासप्तशतीपद्यमुपजीव्यम् । “शशिमुखी” इति श्लोके तृतीयचतुर्थचरणविभागे हालाहलेति च्छेदो न मनोज्ञ इत्यवधेयम् ॥
तत्भवतीति पक्षे, यथा—

एकस्त्वं निखिलवधूहृदि प्रविष्टम्
सङ्क्षोभं जनयसि गोकुललेन्द्रसूनो ।
त्वामेकं नहि सकलां प्रवेष्टुमर्हाम्
किं क्षोभं बत जनयन्तु चेतसस्ते ॥८.१४०॥
कलहान्तरित श्रीराधा कृष्णं प्रति भङ्ग्या तस्याकृतज्ञत्वमाह—एक इति । तवैव सामर्थ्यमधिकम् । एवं च प्रेमशून्येन त्वया सहास्माकं प्रीतिरनुचितेति ध्वनिम् । 
आरोप्यत इति पक्षे, यथा—

मदनेनोज्झितं वाम्यं राधे गृह्णाति ते मनम् ।
मनस्त्यजति ते रागं लोचने परिगृह्णतम् ॥८.१४१॥
मानिनी श्रीराधां प्रति श्रीकृष्ण आह—मदनेनेति । त्वया मयि रोधवशान्मदनो वामं ग्राहितम् । तत एव तद्धृदये कन्दर्पावेशाभावान्मनो वर्तते । सम्प्रति मद्दुम्खदर्शनात्करुणेन मदनेन त्वामादृत्य वाम्यं त्यक्तम्, अतस्तद्धृदि कन्दर्पावेशो दृश्यते । तथापि त्वं मया सह न मिलसि, तत्र तद्दुम्खदर्शनेऽपि कठोरं तव मन एव कारणं—मनो मदनेन त्यक्तं वाम्यं जग्राह । रागो मद्विषयानुरागम् । श्लेषेण नयनपक्षे रक्तिमा मद्विषयकस्य तव क्रोधस्यानुभावरूप एव । अत्र मदननिष्ठं वाम्यं मनस्यारोप्यते । 
यथा वा—

त्वया त्यक्तां राधे रुषमहह गृह्णाति मदनस्
त्वदक्षिभ्यां त्यक्तं परिवहति रागं तव मनम् ।
धिया कौटिल्यं ते परिहृतमपाङ्गोऽधिकुरुते 
पुनं सन्धानार्थं किमुचितपदे न्यस्तमखिलम् ॥८.१४२॥
मानभङ्गानन्तरं कलहान्तरितां श्रीराधां प्रति श्रीकृष्ण आह—त्वयेति । मदनं क्रुद्धं सन्त्वन्मिलनप्राप्तं मां शरेण विध्यतीति भावम् । परिवहति स्वीकरोति । तथा च क्रोधाभावान्नेत्रयो रागो गतं मनसि चानुरागं प्रादुर्बभूव । धियेति, पूर्वं मानसमये श्रीकृष्णस्य दर्शनमपि न कृतम् । अधुना प्रसन्ना सती तमपाङ्गेन पश्यतीति भावम् । अत्रोत्प्रेक्षामाह—पुनर्मानसमय एतेषां पुनं स्वस्वस्थाने स्थापनार्थमुचितपदे योग्यस्थाने किं त्वयाखिलं न्यस्तं ? 

34. BAladeva VidyabhuShaNa: kavyakaustubha (around 1550)

35. Jagannatha Panditaraja: Rasagangadhara, Anana 1 (17th century)

36. Krishna brahmatantra Parakala Swami: Alankaramanihara (1917)

37. Vagbhatalankara

38. Alankarashekhara

39. Alankara adhyaya agni purana

40. Bharata – nATyashAstra

41. Bhatti – rAvaNavadham

